
ՏԵՂԵԿԱՆՔ ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 Թ. ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
[bookmark: _GoBack]          Հայաստանի Հանրապետության կառավարության որոշման ընդունումը բխում է Հայաստանի Հանրապետության  սահմանադրությանը և պետական խորհրդանշաններին  նվիրված տոնակատարություն իրականացնելու անհրաժեշտությունից: Որոշման ընդունման համար հիմք են հանդիսանում ՀՀ վարչապետի ս.թ. մայիսի 31-ի N 02/11/18550-2023, ս.թ. հունիսի 7-ի N 02/11.3/19222-2023,  ս.թ. հունիսի 8-ի N 02/11.3/18566-2023,  ս.թ. հունիսի 15-ի N 02/11.3/20538-2023 հանձնարարականները:
2. Ընթացիկ իրավիճակը և խնդիրները
    ՀՀ պետական խորհրդանշանների ճանաչման և արժևորման գաղափարախոսությունը, գիտակցումը, պատշաճ վերաբերմունքը պետական խորհրդանշանների նկատմամբ հարկավոր է ձևավորել և ամրապնդել երեխաների, պատանիների, երիտասարադների շրջանում։ Տոնակատարության շրջանակներում միմյանց կողք-կողքի քայլող, եռագույն դրոշը ծածանող, եռագույն շապիկը կրող անհատները՝ պետական խորհրդանշանների շուրջ համախմբված խմբերը, միասնականության, պետականության շուրջ համախմբված և զարգացումն ապահովող ապագա անհատներն են։ Մեծաքանակ քայլերթները վերաարժևորում և միասնականության ուժն են հաղորդում մասնակիցներին, բարձրացնում  հայրենասիրական ոգին։ Պետական  և ազգային տոներին նվիրված միջոցառումները  իրականացվում են «1168. «Արվեստների ծրագիր» «11005.Մշակութային միջոցառումների իրականացում»  միջոցառման «Աջակցություն պետական և ազգային տոներին նվիրված նախագծերին» տողից, որն արդեն իսկ բաշխված է:  
   Ելնելով այն հանգամանքից, որ «Խորեոգրաֆիայի պետական թատրոն» պետական ոչ առևտրային կազմակերպության 2023 թվականի ՀՀ պետական բյուջեով նախատեսված տարեկան հատկացումները թատրոնի հարկադիր պարապուրդի պատճառով (ընթանում է դատական գործընթաց) չեն կարող օգտագործվել՝ նպատակահարմար է «1168. Արվեստների ծրագրի» «11003. Թատերարվեստի ներկայացումներ» միջոցառման շրջանակներում «Խորեոգրաֆիայի պետական թատրոն» ՊՈԱԿ–ին հատկացված ֆինանսական միջոցներն ուղղել «1168. Արվեստների ծրագրի» «11005. Մշակութային միջոցառումների իրականացում» միջոցառմանը՝ «Հայաստանի Հանրապետության Սահմանադրության և պետական խորհրդանշանների օրվան նվիրված տոնական միջոցառում» նախագիծն իրականացնելու համար:
3. Կարգավորման նպատակը և բնույթը
  Հայաստանի Հանրապետության կառավարության որոշման ընդունումը կնպաստի երիտասարդների շրջանում ՀՀ պետական խորհրդանշանների ճանաչման և արժևորման գաղափարախոսության տարածմանը։ Տոնակատարության իրականացման նպատակն է բոլոր մասնակիցների համախմբումը ՀՀ պետական խորհրդաշանների շուրջ։ 
 4. Նախագծի մշակման գործընթացում ներգրավված ինստիտուտները և անձինք
   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
 5. Իրավական ակտի կիրարկման դեպքում ակնկալվող արդյունքը
   Ռազմահայրենասիրական, մեծամասշտաբ տոնական միջոցառումները ձևավորում և վերաիմաստավորում են պետականության և պետական խորհրդանշանների նկատմամաբ, դաստիարակելով հայրենասեր և ազգային մտածողությամբ օժտված սերունդ: Տոնական քայլերթները և համերգային ծրագրերը տարեց տարի բազմամարդ են դառնում՝ ընդգրկելով ավելի մեծ թվով մարդկանց։ 
Տոնական քայլերթին կմասնակցի 4000-6000 պատանիներ և երիտասարդներ։
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտությունը
     «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թ. դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն 
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է: 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարությունների հետ։
   Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի 4.9-րդ կետի Մշակույթ բաժնի և Հայաստանի Հանրապետության կառավարության 2021-2026 թվականների գործունեության միջոցառումների ծրագրի Մշակույթ բաժնի 33 կետին՝ Հայ մշակույթի հանրահռչակում, հանրային լայն մասնակցության ապահովում մշակութային կյանքին:
